
	 1. Վարչապետի աշխատակազմի իրավաբանական վարչություն
	

	
	

	 «ՀՀ կառավարության առանց մրցույթի կառուցապատման  իրավունքով հողամաս տրամադրելու մասին» Կառավարության որոշման նախագծի (այսուհետ՝ նախագիծ) վերաբերյալ
	
	Նախագծի 1-ին կետով առաջարկվում է ՀՀ Կոտայքի մարզի Ջրվեժ համայնքի վարչական սահմաններում գտնվող՝ պետական սեփականություն հանդիսացող 729 քառ. մետր հողամասը առանց մրցույթի, 59 տարի ժամկետով, կառուցապատման իրավունքով տրամադրել «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությանը, սակայն հարկ է նշել, որ այդ հողամասն արդեն տրամադրված է «Արգելոցապարկային համալիր» պետական ոչ առևտրային կազմակերպությանն անհատույց անժամկետ օգտագործման իրավունքով, հետևաբար պարզաբանման կարիք ունի նույն հողամասը անհատույց անժամկետ օգտագործման և կառուցապատման իրավունքով տարբեր պետական ոչ առևտրային կազմակերպություններին միաժամանակյա տրամադրման հանգամանքը:


	



Չի ընդունվել

[bookmark: _GoBack]Նախագծով հողամասը կառուցապատման իրավունքով տրամադրվում է «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությանը՝  հիդրոօդերևութաբանական կայան կառուցելու նպատակով, խնդիրն այն է, որ հիդրոօդերևութաբանական կայանի կառուցումը և շահագործումը հանդիսանում է «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության գործառույթը, իսկ տվյալ տարածքի՝ որպես բնապահպանական հողի, պահպանության իրականացումը չի հանդիսանում «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության գործառույթը։ Հակառակ պատկերն է «Արգելոցապարկային համալիր» պետական ոչ առևտրային կազմակերպության դեպքում, ինչի գործառույթն է հանդիսանում տվյալ տարածքի պահպանությունը՝ համաձայն իր կանոնադրության, սակայն հիդրոօդերևութաբանական կայանի շահագործումը և կառուցումը դուրս է «Արգելոցապարկային համալիր» պետական ոչ առևտրային կազմակերպության գործառույթներից, ուստի՝ կառավարության որոշման ընդունումը պայմանավորված է այս առանձնահատկությամբ և նշված ՊՈԱԿ-ների գործառույթների տարբերությամբ։




